
Shri Shiva Ashtakam by Markandeya

ಶ್ರೀಮಾರ್ಕಂಡೇಯಕೃತಂ ಶಿವಾಷ್ಟಕಂ

ಸದಾ ಗೋದಾವರ್ಯಾಸ್ತಟನಿಕಟವಾಸಂ ಪಶುಪತಿಂ
ವದಾನ್ಯಂ ಸರ್ವೇಶಂ ವರದಮಖಿಲಾರ್ಥೈಕ ಘಟನಂ .

ಶಿವಂ ಗೌರೀನಾಥಂ ಶಶಿಧರಮನಂತಾರ್ಚಿತಪದಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 1..

ಸದಾ ಕೈಲಾಸಾದ್ರಿ ಸ್ವಪದಮನಘಂ ಸರ್ವಜಗತಾಂ
ಪ್ರಭುಂ ಶ್ರೀವಿಶ್ವೇಶಂ ಪ್ರಕಟಿತ ಪರಂಧಾಮಸರಥಂ .

ನಟೇಶಂ ಗೌರೀಶಂ ಲಲಿತರವಿಚಂದ್ರಾನಲಸದೃಶಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 2..

ಮಹಾದೇವಂ ಸರ್ವಂ ಮಧುರಿಪುಸಖಂ ಮಂಗಲಕರಂ
ಪರಂ ಶಂಭುಂ ಸಾಂಬಂ ಪುರಮಥನಮೀಶಂ ಭವಹರಂ .

ಸ್ಮರಾರಿಂ ಸರ್ವಜ್ಞಂ ಸ್ಮರಹರಮನಾದಿಂ ಮೃಗಧರಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 3..

ಪ್ರದೋಷೇಷು ಸ್ವಾಂತಂ ಪ್ರಬಲತರತೌರ್ಯತ್ರಿಕಕೃತಂ
ತ್ರಯತ್ರಿಂಶತ್ಕೋಟಿ ತ್ರಿಶದಪ್ರವರೈಃ ಸಂ ಪರಿವೃತಂ .

ರಮಾವಾಣೀಂದ್ರ ಶ್ರೀಪತಿ ವಿಧಿಕೃತೋಲ್ಲಾಸ್ಯಕರಣಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 4..

ಭವಾನೀಹೃತ್ಪದ್ಮಾರುಣಮಹಿನಿ ನೀಲೋತ್ಪಲಗಲಂ
ಸಹಸ್ರಾರೇ ಪದ್ಮಾನಿಶಮವಿವಸಂತಂ ಸುರಗುರುಂ .

ಸ್ತುತಿಭ್ಯೋ ಭಕ್ತಾನಾಂ ನಿಖಿಲಸುಖದಂ ಸುಸ್ಥಿರಪದಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 5..

ಶಿವಸ್ತ್ವಂ ವಿಷ್ಣುತ್ವಂ ಸಕಲಭುವನಸ್ತ್ವಂ ರವಿಶಶಿ-
ನಭಸ್ತ್ವಂ ಕಾಯಸ್ತ್ವಂ ಸಕಲಜಗಾತ್ಮಾ ತ್ವಮಸಿ ಭೋ .

ಯತಿರ್ದೇಯಂ ಸಾಂತೇ ಸುಖತಮಖಿಲಂ ಜೈಮಿನಿವರೇಃ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 6..

ಸದೋಚ್ಚೈರಾಹ್ವಾನಂ ಹರಹರಹರೇತಿ ಪ್ರವಚಸಾ
ಸದಾ ಭಕ್ತ್ಯಾನಂದೋ ಶಿವಶಿವಶಿವೇತಿ ಸ್ವಮನಸಾ .

ಶ್ರೀಮಾರ್ಕಂಡೇಯಕೃತಂ ಶಿವಾಷ್ಟಕಂ

ಸ್ತುತಿಂ ವಾರಂ ವಾರಂಭವಭವಭವೇತಿ ಪ್ರತಿಭಯಾ .

ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 7..

ಯಮಾಹೂತಂ ಭೀತಂ ಮುನಿವರನುತಂ ಪಾಶನಿಹತಿಂ
ಭವಂತಂ ಸದ್ಭಕ್ತ್ಯಾ ಹೃದಿಶಿಶುಮವಂತಂ ಕರುಣಯಾ .

ಶರಣ್ಯಂ ಭಕ್ತಾನಾಂ ಪರಮಗತಿಮೀಶಂ ಪರಶಿವಂ
ಭಜೇ ಮಾರ್ಕಂಡೇಯಂ ಭಸಿತನಿಟಲಂ ಭವ್ಯನಟನಂ .. 8..

ಶ್ರೀಕೋಲಾಚಲಸದ್ವಂಶವಾರಿದೇಸ್ತು ಸುಧಾಕರಃ .
ಯಜ್ಞೇಶೋ ಭೂಸುರಶ್ಚಕ್ರೇ ಮಾರ್ಕಂಡೇಯಶಿವಾಷ್ಟಕಂ .. 9..

ಇತಿ ಶ್ರೀಮಾರ್ಕಂಡೇಯಕೃತಂ ಶಿವಾಷ್ಟಕಂ ಸಂಪೂರ್ಣಂ .

Proofread by Vani V.

Shri Shiva Ashtakam by Markandeya

pdf was typeset on July 31, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

